
IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 8
L-Erbgħa, 13 ta’ Mejju, 2009

Il-Kumitat iltaqa' fil-Palazz, il-Belt Valletta, fis-7:01 p.m.

MINUTI

Il-Minuti tal-Laqgħa Nru. 7 li saret fit-18 ta’ Marzu, 2009 ġew konfermati. 

KORRISPONDENZA

THE CHAIRMAN (Onor. Charles Mangion):  Xtaqt nibda billi ninforma lill-Kumitat li ftit tal-ħin ilu ġie mqiegħed fuq il-Mejda tal-Kamra mid-Deputy Speaker kopja tar-rapport tal-Awditur Ġenerali datat Mejju 2009 dwar inkjesta fuq direct orders u outsourcing fl-Isptar Mater Dei: Clerical/Reception, Security, Car Park and Traffic Management Services.  Dan ir-rapport kien konsegwenzjali għal dak li kien talab dan il-Kumitat wara ċerti allegazzjonijiet li kien hemm fil-media.

Nitlob issa lis-segretarja biex sataqra l-korrispondenza li rċevejna. 

SKRIVANA TAL-KUMITAT:  L-ewwelnett għandna korrispondenza mingħand il-Budgetary Affairs Committee taċ-Czech Republic fejn fiha qed tintalab laqgħa mal-Public Accounts Committee.  Fil-fatt din il-laqgħa se ssir fis-27 ta’ Mejju fit-3:30p.m.

Imbagħad iċ-Chairman tal-Kumitat irċeva e-mail aktar kmieni llum stess li tgħid hekk:

“Dear Carmel,

 

Further to our telephone conversation of a few minutes ago, I attach herewith for your perusal a copy of the letter I had sent the Prime Minister on the 2nd March, 2009 on behalf of my clients Bateman Hutny which letter is detailed and self explanatory.  

 

Also enclosed are a number of documents which indicate at least to my mind and prima facie an attidude by Enemalta/Director of Contracts which is not impartial and seems to suggest that the whole tender may have been prepared in such a way as to give unlawful advantage to one or more of the bidders.

 

You are no doubt aware that the new Power Station both publically and indeed also in the tender dossier was intended to be fueled by gas come to 2014/2015 and until that date to be fueled by liquid fuel which could be either heavy fuel oil which is cheap but full of pollutants or diesel which is expensive but clean. 

 

It is now apparent that Enemalta and the Director of Contracts are going against their original decision to have the new power station fuelled on gas as of 2014/2015 and in lieu have indicated as the preferred bidder a diesel engine power plant fuelled by heavy fuel oil which takes us back to the fuel presently used by the Marsa power station which is over fifty (50) years old and considered a dinosaur of a power station and the second most polluting power station in Europe.

 

The preferred bidder's plant occupies a space which is some three to four times larger than that occupied by my clients combined cycle plant making it impossible to "fit" the third stage power station which must be set up when the Marsa power station is closed in 2015.

 

This would therefore mean that Malta would have to find an alternative site to place the third power station, something which will cause a halla baloo wherever its intended siting is considered. My clients' plant leaves more than enough space even for a possible fourth plant.

 

Worse, the preferred bidder's power station creates toxic waste of some fifty tons per day besides a further thirty tons of waste which is not toxic but which will still have to be removed from the site with the intended costs involved.  The toxic waste, some 18,250 tons per year will have to be sealed and enclosed in special containers and shipped out of Malta to be received by countries who would probably be countries of the third world who may at any time refuse to received future shipments of this toxic waste. Alternatively, this toxic waste would have to be buried in Malta in some dumping site, something which is certainly not in the interest of Malta and its inhabitants.

 

In the circumstances, I would kindly ask you to go through the material herewith attached and do what you deem appropriate in the circumstances.

 

Kind Regards,

 

Yours sincerely,

 

Kenneth Grima 
Partner 
Fenech & Fenech Advocates 
198, Old Bakery Street, 
Valletta”
 

Ma’ din l-e-mail hawn l-ittra li kienet intbagħet lill-Prim Ministru flimkien ma’ dokumenti oħra.

Imbagħad għandna ittra oħra mingħand l-Awditur Ġenerali ndirizzata liċ-Chairman tal-Kumitat rigward “Investigation on Alleged Irregularities regarding the Sant’Antnin Waste Plant – Tender issued by WasteServ Malta Ltd.” li tgħid hekk:

“I refer to the letter dated 26th March 1009 received from Secretary, Public Accounts Committee on the subject in caption, and with particular reference to our subsequent meeting held at The Palace, Valletta on the 11th May 2009.

As explained to you by our legal adviser, the NAO will experience concerns of an ethical nature arising through the fact that judicial proceedings are pending on issues related to the investigation before the MEPA Planning Appeals Board and in front of The First Hall of the Civil Court.

Furthermore, as pointed out by this Office during the meeting in question, it would be very difficult for the NAO to assess the propriety of certain reports, their need and whether they are satisfactory or otherwise for the purpose for which they have been commissioned from a technical aspect.

In view of the understanding reached, NAO will address the issue of payments effected to the expert awarded the tender against the:

a. terms of reference as set out in the Tender Document

b. expert’s response to the call for tender

c. report delivered by the expert

The examination will be conducted with particualar reference to the allegations raised in the letter received from the Hon. O. Bonnici in the context of the three points listed above.

Anthony C. Mifsud”.

THE CHAIRMAN:  Rigward il-korrispondenza, tajjeb li forsi nikkjarifikaw xi punti.  Nibda bl-ittra li bagħat l-Awditur Ġenerali dwar riferenza li saret min-naħa ta’ dan il-kumitat fuq ittra li kienet intbagħtet mill-Onor. Owen Bonnici dwar tender li tikkonċerna s-Sant’Antnin Waste Plant.   Fil-laqgħa meta ġiet imressqa din l-ittra, kien hawn qbil unanimu tal-kumitat li ssir riferenza biex jinvestiga l-Awditur Ġenerali.  Fil-fatt, l-Awditur Ġenerali, wara li ra l-każ, innota li kellu ċerti diffikultajiet u t-Tnejn li għaddew saret laqgħa informali bejni, l-Awditur Ġenerali u l-Onor. Owen Bonnici.  Qed ngħid dan ħalli ovvjament kulħadd ikun informat dwar x’ġara.  Allura wasalna għall-konklużjoni li l-parametri tal-investigazzjoni tkun tikkonċentra fuq jekk in-nefqa, skont ir-requirements tat-tender, hijiex ġustifikata jew le għaliex l-affarijiet l-oħra li huma ta’ natura eżekuttiva m’humiex fil-kompitu ta’ dan il-kumitat. Qed ngħid dan għall-benefiċċju tal-Membri tal-Kumitat u nitlob lill-Awditur Ġenerali li jkompli jipproċedi.

Qabel ma nkompli fuq l-ittra l-oħra nixtieq li kemm is-Segretarju Permanenti fil-Ministeru tal-Finanzi, l-Ekonomija u Investiment jew ir-rappreżentant tiegħu, kif ukoll l-Awditur Ġenerali jersqu ftit fuq il-mejda għax se jkolli nirriferi xi ftit mistoqsijiet dwar dan il-każ in partikolari li nixtieq nispjega għall-benefiċċju tal-kollegi sħabi fil-kumitat.  

Is-Sur Anthony Mifsud, Awditur Ġenerali u s-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment ħadu posthom madwar il-Mejda. 

THE CHAIRMAN:  L-ittra, kif diġà smajtu tirrigwarda proċess ta’ tender pubbliku.  Din it-tender strettament għadha fil-proċess li tkun awarded, għalkemm hawnhekk qed jiġi konstatat li l-bidder ġie magħżul, imma uffiċjalment, safejn naf jien, għadha ma ġietx mogħija.  Allura peress li qegħdin fi proċess ta’ transition bejn l-award tat-tender u l-proċess li hemm dawn l-allegazzjonijiet dwarhom, u jekk wieħed allura wkoll iħares lejn il-parametri li għandu dan il-kumitat, sal-lum fl-opinjoni tiegħi, dan il-kumitat strettament ma jistax jinvestiga.  Però naħseb li huwa wkoll kompitu tagħna hawnhekk bħala responsabbiltà lejn il-pubbliku u bħala kumitat, anke meta wieħed iħares lejn kif jiżviluppaw kumitati oħra simili barra mill-pajjiż, li din l-ittra li għandna quddiemna ma ninjorawhiex qisha qatt ma ġiet quddiemna sempliċement għax it-tender għadha ma ġietx effettivament awarded.

Nixtieq li f’dan l-istadju nistaqsi lill-Awditur Ġenerali jekk bħala awditur indipendenti u uffiċjal li jaqa’ direttament taħt l-awtorità tal-Parlament, x’jagħmel fin-norma tax-xogħol tiegħu kieku kellu jirċievi ittra bħal din.

IS-SUR ANTHONY MIFSUD (Awditur Ġenerali):  Bħala prinċipju, l-Uffiċċju tagħna ma jagħmilx pre-audit imma nimxu fuq il-fatti ladarba t-tender tkun ingħatat u kollox.  Kieku jiena qiegħed f’dan il-kumitat u nirċievi dik l-ittra, nirriferiha jew lill-korporazzjoni jew lill-ministeru konċernat.  

THE CHAIRMAN:  Inti x’taħseb Sur Camilleri?

IS-SUR ALFRED CAMILLERI (Segretarju Permanenti fil-Ministeru tal-Finanzi, l-Ekonomija u Investiment):  Li kieku jiena nirċievi dik l-ittra, definittivament nirriferi kemm lill-kumitat tal-kuntratti kif ukoll lill-ministeru konċernat, inkluż l-Enemalta f’dan il-kaz, ovvjament nagħmel fact finding, nitlob ir-rapporti relattivi dwar dawk l-allegazzjonijiet li hemm, imbagħad nimxu minn hemmhekk.  Żgur li ma ninjorahiex.

THE CHAIRMAN: Tajjeb li jkollna wkoll l-opinjoni tal-Membri tal-Kumitat.  Tajjeb li nfakkarkom li jekk tlieta jew aktar membri minn dan il-kumitat jitolbu lill-awditur jinvestiga dan jista’ jinvestiga, però naħseb li l-affarijiet għandhom jimxu b’ċerta kawtela.  Jiena kont se nissuġġerixxi, jekk jaqblu l-Onor. Membri, li l-ittra tiġi riferuta lid-Direttur tal-Kuntratti u lill-Enemalta u ovvjament lill-ministri konċernati, però nixtieq li kemm is-Segretarju Permanenti fil-Ministeru tal-Finanzi, li taħtu jaqa’ id-Direttur tal-Kuntratti, kif ukoll l-Awditur Ġenerali, jidħlu fil-kwestjoni kif hija raised f’din l-istess ittra u l-attachments li hemm magħha u jirrapportaw lura lil dan il-kumitat.

Minħabba li l-affarijiet donnhom qed  jersqu biex ikun hemm il-final award, jiena nitlob lill-persuni konċernati biex jieħdu l-isbriga li jħaffu, iktar u iktar meta wkoll tista’ tikkonċerna lill-Uffiċċju tal-Prim Ministru meta anke l-Prim Ministru f’Marzu li għadda ġie mibgħut ittra dettaljata ħafna, li kopja tagħha ġiet mibgħuta lili, u ovvjament hija parti mid-dokumenti ta’ dan il-kumitat u li llum se tingħata lilkom ukoll.  Jidher li hawn il-qbil tal-Membri tal-Kumitat u allura nitlob li jsiru kopji ta’ dawn id-dokumenti u ngħadduhom kemm lis-Segretarju Permanenti fil-Ministeru tal-Finanzi kif ukoll lill-Awditur Ġenerali.

Mela la ddeċidejna dwar dan il-punt, nistgħu ngħaddu għall-item li għandna fuq l-aġenda. 

RAPPORT ANNWALI TA’ L-AWDITUR ĠENERALI GĦAS-SENA 2007

Arrears of Revenue 2007 
(pages 36 – 53)

THE CHAIRMAN:  Filwaqt li ovvjament l-arrears of revenue jikkonċernaw lill-ministeru tal-finanzi u anke lill-awditur, jiena xtaqt nagħmel xi ftit mistoqsijiet preliminari biex nikkjarifika xi punti.  Meta l-awditur jagħmel assessment ta’ dawn l-arrears, jiġifieri x’għandu jiġbor il-gvern, isir xi eżerċizzju ieħor biex jingħad il-gvern x’għandu jagħti jew ma jagħtix?

IS-SUR ANTHONY MIFSUD:  Min-naħa tagħna ma jidhirlix li nagħmlu eżerċizzju bħal dak.  

THE CHAIRMAN:  Il-ministeru tal-finanzi għandu lista tal-kredituri tal-gvern bl-ammonti li għandhom jagħtu?

IS-SUR ALFRED CAMILLERI:  Iva, ovvjament.  Il-commitments kollha li jkun hemm outstanding huma available u jsir skrutinju tagħhom b’mod regolari.  L-aħħar li għamilna skrutinju estensiv kien fl-aħħar xahrejn mhux l-inqas sabiex issottomettejna n-notifika lill-Unjoni Ewropea dwar l-excessive deficit.

THE CHAIRMAN: Tista’ lil dan il-kumitat tibgħatlu kopja ta’ dan l-aħħar rapport dwar in-notifika bil-kredituri tal-gvern ukoll, jiġifieri l-ħlasijiet li jrid jagħmel il-gvern?  

IS-SUR ALFRED CAMILLERI:  M’għandhiex tkun problema.

THE CHAIRMAN: Issa nixtieq ukoll nirriferi għall-ispreadsheet li hemm fir-rapport li għandna quddiemna li turi l-arrears ta’ kull dipartiment.  Jiġifieri hawnhekk qed nitkellmu dwar outstanding revenues as at 31st December 2006?

 MS VANESSA TONNA (Manager, National Audit Office):  Iva, dawk huma the opening balances of the financial year being audited.

THE CHAIRMAN:  Meta imbagħad immorru għall-ammont li hemm indikat bħala “collected during 2007” naraw li taħt l-income tax kien hemm opening balance ta’ Lm269.7 miljun.  Dan ifisser li ġew collected Lm220.6 million mill-arrears jew dak huwa t-total collection tal-income tax għal matul dik is-sena?

MS VANESSA TONNA:  Fil-każ tal-income tax hekk hu, imbagħad l-ammonti due ta’ ma’ matul is-sena huma l-arrears.  Voldieri parti minn dawk il-Lm220.6 miljun  inġabru in respect tat-Lm328 miljun.  

THE CHAIRMAN:  Jiġifieri parti minnhom huma arrears u parti minnhom huma actual għall-2007.

MS VANESSA TONNA:  Hekk hu, għal dik is-sena partikolari, imma fil-każ tal-income tax. 

THE CHAIRMAN:  Qed nistaqsi dan għax x’ħin imbagħad tħares lejn ir-written off,  peress li qegħdin nitkellmu fuq arrears …

MS VANESSA TONNA:  Però written off or not due.  Voldieri f’dak il-każ, fejn inti għandek assessment li ħareġ best of judgement, imbagħad l-individwu jew company submits the actual return, allura f’dak il-każ jaqa’ l-estimi, tiġi not due u joħroġ the actual amount due u dak jaqa’ taħt l-arretrati.  

THE CHAIRMAN:  Allura t-Lm328 miljun fl-aħħar tal-2007 huma l-actual?

MS VANESSA TONNA:  Ta’ matul l-2007.  Fl-aħħar tas-sena l-gross huwa l-Lm276.3 miljun.  

THE CHAIRMAN:  Imma meta ngħidu “gross”, dan jinkludi l-best of judgements ukoll?

MS VANESSA TONNA:  Iva.

THE CHAIRMAN:  Jiġifieri jinkludi l-best of judgement, l-imgħaxijiet, il-multi u l-penali kollha.

MS VANESSA TONNA:  Fil-fatt imbagħad hemm kolonna oħra ta’ Lm221 miljun, li huwa l-amount estimated as not collectable.  Hemmhekk minn dak il-gross closing balance jirrifletti kemm minnhom id-dipartiment qed jaħseb li huma not collectable.  Allura l-aħjar il-focus tkun on the net closing balance.  
THE CHAIRMAN:  Li huwa l-Lm55 miljun.

MS VANESSA TONNA:  Iva.

THE CHAIRMAN:  Jiena qed nagħmel dawn il-mistoqsijiet biex ikollna aktar kjarifika għax ngħid għalija ma nistax nifhem kif kull darba li l-arrears of revenue il-figura,  bejn income tax, VAT u kollox, tkun ‘il fuq minn Lm1 biljun.  Meta fir-realtà id-dipartiment għandu l-kalkolu dwar kemm qed jaħseb li effettivament se jiġbor, għaliex tinżamm din il-prassi mid-dipartiment u ma tiġix, per eżempju, rikonsidrata biex nirrispekkjaw il-verità tal-fatti?

MS VANESSA TONNA:  Fil-fatt we are reflecting this situation għad-dipartimenti kollha.  Fil-fatt kienet ġiet emendata ċ-ċirkolari tal-istatement of arrears fis-sens li fejn qabel id-dipartimenti u l-ministeri kienu mitluba jieqfu sal-gross closing balance, issa ddaħlet il-kolonna tal-amounts estimated as not collectable biex naslu għar-realistic figure ta’ kemm fil-fatt verament jista’ jinġabar minn dak l-ammont.

THE CHAIRMAN:  Is-Sur Camilleri.

IS-SUR NOEL CAMILLERI (Direttur Ġenerali, Teżor):  Fil-fatt fiċ-ċirkolari hemm imniżżel b’mod iddettaljat x’għandhom idaħħlu f’kull kolonna d-dipartimenti.  Forsi tajjeb li jsiru kopji ta’ din iċ-ċirkolari ħalli nkun nista’ nispjegalkom kull kolonna xi tfisser.

THE CHAIRMAN:  Tajjeb.  Jiġifieri kif spjegat, meta ngħidu “written off”  ifisser li kumpannija jkollha l-best of judgement imbagħad tibgħat l-actual return tagħha u dak l-actual return imbagħad …

MS VANESSA TONNA:  Dak imbagħad jiġi not due mhux written off.  Written off jiġi meta jkun hemm ammonti li għalkemm tkun ittieħdet all possible action min-naħa tad-dipartiment, l-individwu jew il-kumpannija xorta waħda ma jkunx ħallas.  Allura f’dak il-każ, skont l-ammont kemm ikun, jew tintalab l-approval mingħand il-permanent secretary, jew mingħand il-head of department jew inkella mingħand il-finanzi, biex dak l-ammont ma tibqax tiġri warajh għax ma jkun hemm xejn iżjed x’tagħmel.

THE CHAIRMAN:  Imma aħna qed nitkellmu fuq Lm100 miljun.  Issa kif tgħidli li kumpannija ma ħallsitx?  Ma tkunx ħallset għax l-ammont ma jkunx due jew inkella għax ikun ġustifikat li m’għandhiex tħallas dak l-ammont?

MS VANESSA TONNA:  Ikun not due meta joħroġ best of judgment min-naħa tad-dipartiment, il-kumpannija tibgħat ir-return, jaqa’ l-best of judgement u allura l-ammont tal-best of judgement jiġi not due, però l-amount as per return jaqa’ bħala arrears għal dik is-sena partikolari.  

THE CHAIRMAN:  Però nixtieq li niċċaraw dan il-punt għax what we are considering as write-offs huma Lm100 miljun li naħseb li huwa ammont pjuttost kbir biex jibqa’ ma jitħallasx.    

IS-SUR SALV. GAUCI (Direttur Ġenerali fil-Ministeru tal-Finanzi, l-Ekonomija u Investiment):  Jiena naħseb li l-Awditur jagħmel tajjeb jekk jgħid li 98% ta’ dak l-ammont huma kollha not due u 2% huma write-offs.  B’hekk jiġi li r-write-offs huma biss Lm10,000 mhux miljuni.  Jekk l-awditur jista’ jagħmel dik id-differenza, jiġifieri jgħid 96% minn dan l-ammont huma not due għax kienu assessments u 2% jew 3% minn dak l-ammont kollu huma write-offs kif qed tispjega s-sinjura …

THE CHAIRMAN:  Ma naħsibx li qalet hekk.

IS-SUR SALV. GAUCI:  Iva, hekk qalet.  

THE CHAIRMAN:  Ħalli tispjega hi għax jien smajtha diversi drabi u dejjem tkun ċara ħafna f’li tkun qed tgħid.

MS VANESSA TONNA:  Fl-istatement of arrears at this stage m’hemmx two columns separati fejn il-ministeru u d-dipartimenti jikkwotaw figura separata għall-amounts written off u figura oħra għall-amounts not due; jagħmluhomlna f’kolonna waħda.  Min-naħa tagħna meta niġu biex nagħmlu detailed testing, nitolbu lid-dipartiment partikolari jidentifika kemm minn dak il-global amount huwa fil-fatt written off u kemm minnu huwa not due, però mhux dejjem nirċievu din l-informazzjoni.  Aħna nitolbuha għall-fatt li għall-amounts written off parti mit-testing tagħna huwa li rridu naraw l-approval u għall-amounts not due mbagħad ikun hemm it-testing relatat, però l-informazzjoni trid tiġi min-naħa tal-ministeri u d-dipartimenti.  

IS-SUR SALV. GAUCI:  Jien qed nifhem li ċ-Chairman qed jitlob kemm minn dawk il-Lm200 miljun huma not due u kemm huma write-offs.

MS VANESSA TONNA:  Forsi nistgħu nagħmlu s-suġġeriment li għall-istatement li jmiss nisseparawhom bħala kolonni u figuri.  

THE CHAIRMAN:  Aħjar għax meta wieħed jara Lm100 miljun written off nidhru qisna bank fallut!

IS-SUR SALV. GAUCI:  Jiena nista’ nitkellem għax jiena huwa l-persuna li nagħmel ir-write-offs u nista’ ngħidlek li dawn tant huma minimi li anke meta għedtlek 2% kont qed inkun ġeneruż.  

THE CHAIRMAN:  Hekk hemm il-ġustifikazzjoni.  L-Onor. Bartolo.

ONOR. EVARIST BARTOLO:  It-totali tal-kolonna written off or not due titla’ għal €432 miljun.  Jiġifieri minn dik qed tgħid li 2% biss ikunu written off?

IS-SUR SALV. GAUCI:  Iva, u naħseb li qed inkun ġeneruż.  Voldieri qed inżomm lura bħalissa biex ma nkunx aggressiv u ngħidlek li hemm biss Lm1 miljun in absolute terms.

IS-SUR ALFRED CAMILLERI:  Naħseb li hawnhekk ikun aħjar li nagħtu l-kelma lill-Kummissarju tat-Taxxi Nterni għax hu għandu ċ-ċifri f’idejh u jkun jista’ jispjega b’mod aħjar x’hemm wara dawk iċ-ċifri.

IS-SUR CARMEL CONTI (Kummissarju tat-Taxxi Nterni):  Fil-fatt il-kolonna written off or not due 2007 veru li hija kolonna li forsi tagħmel sens meta tqis id-dipartimenti kollha flimkien, però fil-każ tal-inland revenue, il-Lm100 miljun li jidhru hemm assolutament m’humiex written off imma huma każijiet, kif qalet fil-bidu Ms. Tonna - kważi kollha kienu hekk – fejn kienu ħarġu estimations fuq nies li ma bagħtux il-formuli tat-taxxa imbagħad meta dawn bagħtu l-formula tat-taxxa, l-estimations waqgħu għax jiġu skont kif iddikjaraw in-nies. Jiġifieri dawk il-Lm100 miljun tista’ tgħid li huma kważi kollha dovuti; il-frażi “written off” hija misnomer fil-każ tad-dipartiment.  

ONOR. EVARIST BARTOLO:  Jiġifieri Sur Gauci, it-2% li semmejt inti japplika għall-inland revenue biss jew għat-total tal-arrears li qed insemmu hawnhekk?

IS-SUR SALV. GAUCI:  Jien is-soltu magħruf li I try to err on the right side u f’dan il-każ ma rridx li – ħa nuża din l-espressjoni – naqa’ għaċ-ċajt u ngħid 1% u jkun 2%.  Jekk in absolute terms fl-2007 tajt il-figura ta’ €1 miljun, il-Kummissarju tat-Taxxi Nterni is vindicating me meta qed jgħid li hija zero.

ONOR. EVARIST BARTOLO:  Imma items oħra ta’ arrears ikunu written off bl-istess proporzjon jew jistgħu jkunu ogħla?

IS-SUR SALV. GAUCI:  Aħna fil-fatt inżommu inventarju tar-write-offs u fil-każijiet l-oħrajn, il-maġġoranza taqleb fuq ir-write-offs milli not due and struck off the register.  
IS-SUR CARMEL CONTI:  Jekk, per eżempju, inħarsu lejn fejn fir-rapport hemm aktar dettalji dwar xi dipartimenti tar-revenues, insibu li l-ammont globali ta’ arretrati huwa ta’ Lm731 miljun.  Għalkemm dan l-ammont huwa kbir -  m’intomx se ssibuh miktub minħabba li huwa magħmul minn żewġ ammonti flimkien, Lm600 miljun u Lm87 miljun –  wieħed irid jaqsmu fi tnejn.  L-ewwelnett wieħed irid jara kemm minn dak l-ammont qed jirriferi għas-sistema l-antika - meta ngħidu “sistema antika” aħna nifhmu sas-sena bażi 1997 meta d-dipartiment kien jagħmel l-assessment u mhux is-self assessment.  Fil-fatt dawk jammontaw għal Lm265 miljun, qisu terz tal-figura totali, filwaqt li għandek Lm466 miljun, jiġifieri madwar żewġ terzi, li qed jirriferu għas-sistema l-ġdida.  Meta wieħed imbagħad jerġa’ jaqsam l-ammont ta’ Lm265 miljun isib li hemm Lm181 miljun minnhom li m’humiex ċerti minħabba li jkun hemm objections dwarhom, każijiet il-qorti, eċċ, u hemm Lm83 miljun li wieħed jista’ jiġborhom, naturalment wara li jara jekk hemmx preskrizzjoni fuqhom, imma dawk as such wieħed jista’ jgħid li jistgħu jinġabru u kieku jiena ninkludihom fost l-arretrati li huma ta’ min wieħed jiġri warajhom.    

THE CHAIRMAN:  Jiġifieri jekk fhimt sew, mill-1948 sas-sena bażi 1997 hemm Lm265 miljun li huma arretrati u minn meta bdejna bis-sistema l-ġdida, jiġifieri mill-1998 ‘il hawn, hemm Lm466 miljun arretrati.  Però wieħed jinnota li filwaqt li bejn l-1999 u l-2002 l-ammont tal-arrears kien qed jonqos, bejn l-2003 u l-2007 kellna żieda kontinwa fl-arretrati - fil-fatt fl-2003 l-ammont tela’ għal Lm31.6 miljun, fl-2004 tela’ għal Lm35 miljun, fl-2005 kompla tiela’ għal Lm41 miljun, fl-2006 tela’ għal Lm55 miljun u fl-2007 wasal għal Lm70 miljun.  Allura wieħed kif jispjega l-fatt li filwaqt li tkun tbiddlet is-sistema biex l-affarijiet jitjiebu, l-arrears baqgħu telgħin?  X’inhuma r-raġunijiet li jattribwixxi għalihom id-dipartiment?

IS-SUR CARMEL CONTI:  Ir-raġuni prinċipali hija li minn dawn il-Lm466 miljun li semmejna hemm Lm309 miljun li huma kollha estimations u li allura lanqas tista’ tiġri warajhom fil-qorti.  L-ammont huwa kbir, jiġifieri qed insemmu 66% tat-total ta’ dawn l-aħħar 10 snin.  Imbagħad hemm figura oħra li naħseb għandha tiġi b’xi mod jew ieħor ikkoreġuta imma forsi jista’ jkun hemm iktar komunikazzjoni bejnietna dwar din il-ħaġa.  Qed nirriferi għall-figura tas-Lm87 miljun, li hija foreign currency u li fil-fatt ma ġietx miġbuda l-attenzjoni tal-awditur għall-fatt li dawn ma kenux due at the end of 2007 għar-raġuni li l-bilanċ tal-kumpanniji tal-MFSA ikun due 18 months wara li tkun spiċċat is-sena.  Jiġfieri fil-fatt dawk huma due f’Ġunju li ġej.

THE CHAIRMAN:  Imma dawk iħallsuhom direttament hux hekk?

IS-SUR CARMEL CONTI:  Iħallsuhom, però mhumiex due, lanqas illum għadhom m’huma due, filwaqt li hemmhekk huma nklużi bħala qishom kienu due f’Diċembru  2007.

THE CHAIRMAN:  U dawn huma parti mis-Lm87 miljun.  

IS-SUR CARMEL CONTI:  Iva, fil-fatt dawk is-Lm87 miljun iridu jinżlu għal Lm12 miljun.  Imbagħad hemm bilanċ ta’ Lm70 miljun għal dawn l-aħħar 10 snin li huma enforceable.  Jiġifieri aħna nikkalkulaw li minn Lm731 miljun l-ammont inforzabbli huwa ta’ Lm165 miljun.  Dejjem qed nitkellmu mill-1948 ‘il hawn.

THE CHAIRMAN:  Jiġifieri li kieku d-dipartiment kellu jagħmel enforcement fuqhom u jidħol il-qorti, se jfittex għal Lm165 miljun.

IS-SUR CARMEL CONTI:  Iva, mhux iktar minn Lm165 miljun, għax imbagħad ikollok problemi oħra bħal, per eżempju, nies li jmutu.  Legalment forsi jkollok id-dritt però prattikament ikun diffiċli ħafna biex tiġri warajhom.  Aħna nafu, per eżempju, li hemm Lm30 miljun li huma arrears ta’ nies mejtin li żgur hemm diffikultà prattika biex tiġborhom.  

THE CHAIRMAN:  Mela dik ġiet kjarifikata.  Hawn aktar domandi?  L-Onor. Arrigo.

ONOR. ROBERT ARRIGO:  M’huwiex żmien allura li forsi naraw kif inhi s-sistema?  Għax meta n-nies jisimgħuna jew jaqrawna, jieħdu l-impressjoni li hemm ħafna handouts.  Naħseb li wasal iż-żmien li nkunu iktar ċari.  Wara l-ispjegazzjonijiet li ngħataw jidher li hemm raġuni wara dawn l-ammonti, imma forsi għal min qed jismagħna hemm barra, naħseb li huwa heavy u qegħdin nagħtu messaġġ ħażin.

ONOR. FRANCIS AGIUS:  Rigward l-amounts written off, hemm xi ħaġa internament, anke jekk mhux bil-miktub, kif wieħed jasal biex jgħid għalfejn għandhom ikun written off?  Min jiddeċiedi li jsiru write-offs?  Hemm xi persuna jew kumitat?
IS-SUR SALV. GAUCI:  Il-poteri joħorġu l-ewwelnett mill-Financial Administration and Audit Act, li allura ppermettiet li joħroġu regolamenti bil-legal notice.  Il-ministeru tal-finanzi ħareġ il-legal notice fl-1966 l-ewwel darba u bqajna naġġornawha sa sentejn ilu.  Hemmhekk hemm regolamenti ad hoc li jistabbilixxu kemm huma l-poteri tal-ministru – il-ministru tfisser jew il-ministru jew lil min jiddelega hu fil-ministeru tal-finanzi – li allura huma globali, imbagħad hemm kemm hija d-delega lill-permanent secretary rispettiv tal-ministeru li għandu arrears li huma uncollectable u anke kemm hija d-delega lid-direttur tad-dipartiment rispettiv.  Kull write-off trid tkun bl-isem, jiġifieri ma jistax, per eżempju, id-dipartiment tal-liċenzji tal-karozzi jgħid li għandu €1 miljun li huwa mpossibbli li jiġborohom għax huma ta’ żmien il-gwerra u n-number plates huma maħruqin, eċċ.  u allura jrid jagħmel write-off.  Il-ministeru tal-finanzi dejjem irrifjuta li jsir write-off jekk ma jkunux identifikati l-persuni.  Jiġifieri fil-file dejjem ikun hemm il-persuni identifikati u l-ammonti rispettivi bil-firem.  Imbagħad l-awditur, għax jirċievi kopja u jerġa’ jiċċekkja, jara li verament dawk ir-regolamenti ġew segwiti.

THE CHAIRMAN:  Issa nissuġġerixxi li nibdew nidħlu ministeru ministeru, jekk xejn innaqqsu min-nies li hawn preżenti għax malli jkun lest il-ministeru tagħhom ikunu jistgħu jmorru.

Jiena nixtieq nibda mill-background fejn qed tpoġġi l-oneru tal-ġbir fuq l-accounting officer ta’ kull dipartiment.  Meta l-ministeru tal-finanzi jew id-dipartiment jirċievi l-istatement of arrears li għandhom jinġabru, ikun hemm xi azzjoni min-naħa tad-dipartiment fejn tistaqsi għar-raġunijiet u l-ġustifikazzjoni?  X’passi jittieħdu?  Jew sempliċement jiġu compiled l-istatements li jintbagħtu?

IS-SUR ALFRED CAMILLERI:  Le, l-ewwelnett id-dipartiment individwali għandu l-obbligu li jiġri wara l-arrears hu, u aħna min-naħa tal-finanzi, b’mod regolari nitkellmu mad-dipartimenti u l-entitajiet fejn hemm arretrati u nidħlu fid-dettall.  Litteralment is-sajf li għadda nista’ ngħidlek - issa wasalna għal round ieħor – li ġibna lill-permanent secretaries kollha wieħed wieħed u dħalna fid-dettall ta’ kull statement li ngħatalna, nafu allura għas-saħħa tal-argument li għandhom jinġabru “X” mingħand “Mr. Y” and in respect of what.  Issa ovvjament hawnhekk niżnu wkoll il-materiality, jiġifieri nidħlu fid-dettall imma ovvjament nikkonċentraw l-iktar fejn hemm l-iktar somom qawwija.

F’diversi ċirkostanzi wkoll ħassejna l-bżonn li noħorġu anke direttivi bil-miktub.  F’dan il-każ li qegħdin nagħmlu huwa li ħriġna direttivi u bgħatna kopja lill-permanent secretary u fejn kien hemm bżonn anke lill-ministri, u kkupjajna wkoll lill-awditur ġenerali.  Fil-fatt l-awditur f’dan ir-rapport diversi drabi qiegħed jiċċita minn dawn il-komunikazzjonijiet li aħna tajna lid-dipartimenti jew entitajiet rispettivi.  Issa wasalna biex nerġgħu nirrepetu l-eżerċizzju tas-sena li għaddiet, nieħdu stock ta’ fejn wasalna u nerġgħu nitilqu minn hemmhekk.  Għadna kif għaddejna l-excessive deficit procedure fejn ħadna stock b’mod dettaljat ukoll għax ħafna drabi aħna niċċelinġjaw ukoll lid-dipartimenti rispettivi dwar l-ammonti li jkun hemm due.

THE CHAIRMAN:  Aktar mistoqsijiet?  L-Onor. Bartolo.

ONOR. EVARIST BARTOLO:  Taħt is-subhead “returns” hemm l-ilment mill-Uffiċċju tal-Awditur li ma jirċevix rendikont minn ċerti ministeri, dipartimenti u entitajiet.  Kif jiġu chased il-persuni responsabbli biex jagħtu dawn ir-rendikonti?  Is-sitwazzjoni tjiebet jew le?  Qed nistaqsi dan għax fl-aħħar paragrafu hawn li t-Teżor ma ppubblikax il-lista tad-defaulting departments on the grounds that a high degree of non compliance was registered.  Jiġifieri qtajna qalbna li nagħtu rendikont ta’ dawk li ma jibagħtux l-informazzjoni kif suppost?  

Imbagħad hemm: “However, Treasury’s efforts proved positive as only few departments still failed to submit the required information”.  Allura x’passi jittieħdu meta dawk li suppost jibagħtu dawn ir-rendikonti, ma jibagħtuhomx?  Il-lista li għandna hawnhekk ta’ dawk li ma jibagħtuhomx, hija komprensiva?  Jidher li anke jekk ittieħdu xi passi, xorta baqa’ dipartimenti u entitajiet li m’humiex jagħtu r-rendikont tal-arretrati.  

IS-SUR NOEL CAMILLERI:  Li nagħmlu aħna huwa li noħorġu ċirkolari, normalment fi Frar, u nagħtuhom deadline sa April.  Issa with regards to departments, l-enforcement żidnih ħafna mill-2006 ’l hawn u qed nagħmlu effort kbir biex kemm jista’ jkun niġbruhom kollha.  Bħala proċedura li nagħmlu hu li nagħtu d-deadline aħna, once they don’t comply, l-ewwel nibagħtulhom uffiċjalment reminders min-naħa tagħna, eventually neskalawha lill-permanent secretaries rispettivi tagħhom imbagħad nirrapportawhom lill-permanent secretary tagħna.  Bħala compliance jekk inħarsu lejn ta’ din is-sena, għax bħalissa qed niġbruhom, huma ftit ħafna d-dipartimenti li għadhom ma ssottomettewhomx.  Biss aħna bħala data s’hemmhekk nistgħu naslu min-naħa tagħna, jiġifieri din m’hijiex xi data li nistgħu noħorġuha mis-sistema tagħna, l-ewwelnett għax is-sistema hija cash based u t-tieni nett għax kull dipartiment għandu s-sistema tiegħu.  Jiġifieri min-naħa tagħna li nistgħu nagħmlu huwa li kemm jista’ jkun nimbuttaw biex id-data tasal. Normalment the only sanction li nsibu hija li nippubblikaw lil min ma jkunx bagħat ir-return fil-financial report, jiġifieri it’s a matter of name and shame.  

ONOR. EVARIST BARTOLO:  Fir-rapport diversi drabi jiġi identifikat proprju dan li qed tgħid inti, jiġifieri sistemi li ma jaqblux, partijiet minn sistemi li għadhom jitħaddmu manwalment u l-kwalità tal-informazzjoni miġbura x’ħin tiġi maqluba għall-IT.  Issa qed nitkellmu fuq problema ġenerali.  Hemm xi pjan ta’ azzjoni f’dak li għandu x’jaqsam ma’ taħriġ biex il-proċeduri … ?   Infaqna dawn il-miljuni kollha f’sistema ta’ IT tal-gvern - ftit ilu wkoll kellna dipartimenti oħra li qalulna li l-informazzjoni għadha tinġabar ħafna drabi manwalment - u donnu li l-IT qed jintuża biss biex tinġabar l-informazzjoni mentri nafu li din tista’ tintuża wkoll għal good governance u governance aħjar.  Hemm xi pjan biex min hu responsabbli biex dawn l-affarijiet isiru l-ewwelnett ikun imħarreġ aħjar biex jista’ jagħmilhom u li jkun hemm push organizzattiva biex fuq livell ġenerali tal-gvern u tas-settur pubbliku, nidħlu daqsxejn fis-seklu XXI?

IS-SUR NOEL CAMILLERI:  Li nista’ nagħmel huwa li nsemmilek affarijiet u inizjattivi oħrajn li huma għaddejjin bħalissa.  Hawnhekk qegħdin inħarsu lejn ċirkolari waħda tal-arrears of revenue imma hemm ċirkolarijiet oħrajn u sar training apposta lill-accounting officers dwar ċerti aspetti ta’ accruals, kemm dwar ir-regoli li għandhom jiġu adottati min-naħa tad-dipartimenti kif ukoll id-data li qed tinġabar.   Rigward data finanzjarja, jiġifieri so to speak rigward l-accrual element, din qed tinġabar permezz ta’ transmissions li għamlu d-dipartimenti lejna.  Għal dak li jirrigwarda IT nista’ ngħid li s-sistema li għandna għamilna mhux ħażin biha.  Il-pjan li hemm hu li jkollna sistema li minbarra li tkun xorta għad-dipartimenti kollha, tkun ukoll integrata mas-sub-systems li għandhom dipartimenti oħrajn.  Per eżempju, is-sistema tall-Inland Revenue tkun tista’ taqbad mas-sistema diretta ċentralizzata li għandna aħna.  L-idea hi li jkollna financial management information system (FMIS) li tkun tista’ tikkomunika ma’ sistemi oħrajn, u ċerta data bħal, per eżempju, ir-receivables li semma l-kummissarju qabel, ma jiġbruhiex minn ġos-sistema tagħhom u jgħadduha lilna manwalment, imma tkun tista’ on a periodical basis tikkomunika dik id-data lis-sistema tagħna.  B’hekk nisperaw li nagħmlu dik il-leap forward fil-mod kif tinġabar id-data.

IS-SUR ALFRED CAMILLERI:  Xtaqt hawnhekk inżid xi ħaġa. Fil-fatt kif qal tajjeb il-kollega tiegħi, naħseb li qegħdin navvanzaw mhux ħażin fuq l-FMIS, imma fil-frattemp m’aħniex qegħdin b’idejna fuq żaqqna.  L-ewwelnett qegħdin insaħħu u dalwaqt se ndaħħlu sistema ta’ reporting li se tkun tikkomprendi kemm revenue kif ukoll expenditure biex on a monthly basis ikollna rapportaġġ b’mod konsolidat li jkun jinkludi l-entitajiet kollha biex imbagħad on a quarterly basis inkunu f’pożizzjoni li fuq bażi ta’ accruals ikollna stampa ċara u ma jkollniex għalfejn noqogħdu nistennew l-aħħar tas-sena.  B’hekk anke meta nkunu qegħdin nitkellmu mad-dipartimenti u l-entitajiet relattivi, inkunu nistgħu ntejbu fuq dak li diġà għandna.  Biss meta aħna nħarsu lejn l-arretrati in partikolari, ovvjament neskalawha mas-segretarju permanenti tal-ministeru relattiv, fil-fatt fid-diskussjonijiet li qed ikollna normalment ikun hemm preżenti wkoll is-segretarju permanenti.  Jien naħseb li wasal iż-żmien li jkollna sanzjoni oħra fejn dipartiment li ma jkunx qed jikkopera nagħlqulu l-vit għaliex kulħadd għandu jkun accountable, fis-sens li jekk inti qed tkaxkar saqajk biex tagħtini l-informazzjoni, jiena miċ-ċentru nagħlaqlek il-vit.

It-tieni nett, aħna ma neskludux il-fatt ukoll li jekk ikun hemm bżonn lil dawn id-dipartimenti inġibuhom hawnhekk u jispjegaw għaliex ma jkunux taw it-tali returns, però nisperaw li ma naslux s’hemmhekk.  Issa wasalna għal round ieħor u se nħarsu lejn diversi aspetti kemm fuq in-naħa tal-expenditure kif ukoll fuq in-naħa tar-revenue u se nerġgħu ngħaddu mill-istess eżerċizzju, jiġifieri nieħdu stock ta’ dak li ġara minn mindu ltqajna, għalkemm xahrejn ilu għaddejna minn eżerċizzju estensiv ħafna minħabba n-notifika li ssottomettejna u allura dħalna fid-dettall anke f’dawn l-arretrati – anke bis-saħħa tal-IT ovvjament għax għandna l-informazzjoni – u għamilna assessment ta’ x’inhuwa realisable u x’mhuwiex realisable.  Jiġifieri dan kollu għamilnih u qegħdin nagħmluh b’mod kontinwu.  Imma issa, jekk Alla jrid, nisperaw li on a monthly basis ikollna din is-sistema u on a quarterly basis ikollna allura indikazzjoni anke fuq livell ta’ accruals mhux biss għal dak li jirrigwarda dipartimenti imma anke għal dak li jirrigwarda entitajiet bil-kunsilli lokali b’kollox.  Ovvjament l-iskop huwa li iktar ma jkollok informazzjoni, iktar inti tista’ taġixxi malajr u iktar tista’ tiddeċiedi.

ONOR. HELENA DALLI:  Jien nixtieq nagħmel żewġ mistoqsijiet rigward l-accrual based accounting.  M’ilux jien għamilt mistoqsija parlamentari u l-ministru tal-finanzi weġibni dwar l-areas fejn qiegħed isir dan.  Jista’ jkollna idea ta’ f’kemm areas qed issir is-sistema ta’ accrual based accounting?  

Rigward dak li qal l-Accountant General vis-à-vis l-IT, nixtieq inkun naf jekk l-Awditur Ġenerali huwiex kuntent bl-impenn li qed isir biex ikun hemm aktar użu minn sistemi ta’ IT.  Milli qed nara hawnhekk ma tantx jidher li huwa kuntent, għalhekk nixtieq inkun naf il-kummenti tal-Awditur Ġenerali fuq dak li qal l-Accountant General.  

IS-SUR ANTHONY MIFSUD:  Ovvjament qatt ma tista’ tkun kuntent kompletament għax dejjem hemm room for improvement u naħseb lanqas aħna kompletament sodisfatti, però nafu wkoll li l-efforts li qegħdin jagħmlu ħafna drabi jkollhom kumplikazzjonijiet.  Għalkemm forsi wieħed jaħseb li għaliex aħna pajjiż żgħir m’għandniex il-problemi ta’ pajjiżi kbar, fil-fatt kemm it-teżor kif ukoll il-finanzi qegħdin jagħmlu ħilithom.  Wieħed irid iżomm quddiem għajnejh ukoll li r-responsabbiltà tal-IT ma taqax taħt il-ministeru tal-finanzi.

ONOR. HELENA DALLI:  Mela allura kulmin jaqa’ taħt dak il-ministeru biss jista’ juża l-IT?!  

IS-SUR ANTHONY MIFSUD:  Imma t-talbiet li jkun hemm għal spiża fuq l-IT mhux dejjem jiġu milqugħin.

ONOR. HELENA DALLI:  Dik hija ħaġa oħra.  Suppost li kull dipartiment u kull qasam jagħmel l-aħjar użu mill-IT.  Issa jekk il-problema hija ta’ finanzi allura mbagħad inkunu rridu nindirizzaw dik l-issue. 

THE CHAIRMAN:  Ħalli nagħmel domanda jiena wkoll fuq l-accruals ħalli tkun tista’ tirrispondihom flimkien.  

Skont in-noti jkun hemm, l-istatistika ta’ general government tkun ibbażata fuq accruals u allura la mhux il-gvern kollu jaħdem b’din is-sistema, kif taslu biex tippreżentaw l-istatistika bil-figuri?

IS-SUR NOEL CAMILLERI:  Il-konklużjoni li mhux id-dipartimenti kollha jagħtu accrual based data mhijiex tajba għall-fatt li aħna ...  Ħalli nfiehem kif tinġabar id-data għax we are not fully accrual based yet; we are doing cash accounting but adjusting it to accruals.  Jekk  trid full accruals trid ovvjament tara l-assi kollha tiegħek, inkluż l-artijiet, kemm jiswew, imma għall-iskopijiet li semma ċ-chairman rigward rappurtaġġ għal barra, id-data kollha li għandna bżonn inġibuha mid-dipartimenti.  Infatti min-naħa tagħna, bħala teżor nitolbu lid-dipartimenti jagħtuna data rigward id-debtors, creditors, payables, receiveables, deferred income and accrued expenditure on a quarterly basis.   Jiġifieri min-naħa tad-dipartimenti din id-data qed tiġi on a quarterly basis.  Li qed isir bħalissa hu li min-naħa tagħna għandna l-cash based data, li hija d-departmental accounting system (DAS), u qegħdin nimpurtaw data permezz ta’ questionnaires biex is-sistema fil-futur tkun aħjar għall-fatt li we will be able to capture data min-naħa tal-inland revenue direttament, namalgamawha mal-cash based data li għandna biex inkunu nistgħu nirrappurtaw u nistgħu noħorġu anke, kif qegħdin nagħmlu f’dan il-mument, trial financial statement.  Din il-proċedura ilna nagħmluha mill-2004 ovvjament minħabba l-obbligazzjonijiet li Malta għandha and unless we compile it in that manner huma ma jaċċettawx il-figuri tagħna.

THE CHAIRMAN:  Imma allura d-dipartiment iżomm accounts on accrual basis u accounts on a cash basis?

IS-SUR NOEL CAMILLERI:  Bħalissa bażikament li qed jagħmel hu li juża d-DAS u  permezz ta’ din is-sistema aħna nistgħu nieħdu xi accrual elements minnha.  Aħna rranġajna d-DAS b’tali mod li meta dak li jkun jixtri asset u joħroġ it-letter of acceptance, din tiġi rreġistrata mal-ewwel bħala tali.

THE CHAIRMAN:  Qabel ma attwalment iħallasha.

IS-SUR NOEL CAMILLERI:  Iva, fl-istadju ta’ commitment jiġi rreġistrat li dak li jkun ikun se jakkwista asset.  Jiġifieri ċerta data tista’ tittieħed mid-DAS, imma ċerta data dwar debituri jew kredituri mhux dejjem tista’ teħodha mid-DAS.   Biex nibqa’ fuq l-istess eżempju ngħid li għal dak li għandu x’jaqsam ma’ kemm għandha tingħata jew tinġabar taxxa ma nistax noħroġha mid-DAS imma jkun irid jagħtihieli l-kummissarju tat-taxxi interni.  Allura l-kummissarju tat-taxxi nterni every quarter lili qed jagħtini update bid-data li ħierġa mis-sistema tiegħu.  Fejn hemm sistemi elaborati bħal dik tat-taxxa, it’s not a big deal għax essenzjalment għandhom is-sistema tagħhom, qegħdin joħorġu d-data minn hemmhekk u qed jimla template li mbagħad jibgħatha electronically għandna u aħna qegħdin nimpurtawha f’din is-sistema li qed tamalgama d-DAS mat-templates u toħroġ l-istatements.  

Fir-rigward tar-rappurtaġġ li qegħdin nagħmlu barra ovvjament nieħdu dawk il-figuri.  Għalhekk il-mistoqsija tiegħek li staqsejt lill-permanent secretary dwar kemm għandu jagħti l-gvern nistgħu nagħtuha għall-fatt li kull quarter għandna l-informazzjoni.

THE CHAIRMAN:  Meta tirrappurtaw barra l-arrears of revenue jiġu rrappurtati kif inhuma on a gross basis mingħajr ma jiġu mifruda minn dak li mhux se jinġabar?

IS-SUR NOEL CAMILLERI:  Le,  jiġu mifruda għax imbagħad hemm ċerti regoli oħrajn.  Bħalissa qegħdin naħdmu bil-cash based system, għandna wkoll l-accrual based data imbagħad hemm ukoll il-European System of Accounts.  Ċerta data, għat-taxxa ma teħux l-accruals tagħha, imma jagħmlu time adjustment.  Dan ma jsirx min-naħa tagħna imma jsir min-naħa tal-istatistika għax għandhom regoli speċifiċi għal dak li jirrigwarda taxxi u kontribuzzjonijiet soċjali u  Malta għażlet l-option tat-time adjustment, imma għal skopijiet ta’ rapportaġġ barra minn Malta, it-taxxa u l-kontribuzzjonijiet soċjali ma jiġux rappurtati bl-accrual based data imma jiġu rrappurtati b’time adjusted cash.  Fil-fatt hija sistema daqsxejn kumplessa.

THE CHAIRMAN:  Li huwa mportanti hu li l-figuri jkunu kemm jista’ ikun qrib ir-realtà.  Iktar mistoqsijiet?  L-Onor. Evarist Bartolo.

ONOR. EVARIST BARTOLO:  Xtaqt nagħmel mistoqsija li hija follow-up fuq dik li staqsiet l-Onor. Dalli.  Intom sodisfatti bil-livell tar-returns li qed ikollkom, ‘il hinn minn kif qed jintuża jew mhux jintuża l-IT?  Is-sitwazzjoni tjiebet jew le?

MS. VANESSA TONNA:  Mhux f’kull każ għax, per eżempju, hemm ċerti dipartimenti li għandhom parti tal-arretrati tinħareġ bl-IT system u parti oħra tinħreġ manually litteralment fuq karta ta’ pitazz.  Hemm dipartimenti oħra li għalkemm jaħdmuhom b’IT system xorta hemm il-problemi bħal, per eżempju, jagħtuna biss the opening and the closing balance, u d-details tal-arrears kemm ġew written off jew not due ma jagħtuhomlniex għax jgħidulna li s-sistema ma tistax toħroġhom.  Għandna dipartimenti oħrajn fejn is-sistema tippermetti u l-istatement jagħti dan id-dettall, imma lilna ma jagħtuniex electronic breakdown for further testing.  Jiġifieri l-kwestjoni mhijiex biss jekk hemmx IT system jew le.

ONOR. HELENA DALLI:  Jiġifieri l-kwestjoni mhijiex li m’hemmx biżżejjed fondi għal sistemi tal-IT.

MS. VANESSA TONNA:   Mhux dejjem, għax imbagħad jista’ jkun hemm każijiet fejn ikunu jridu jagħqdu żewġ sistemi f’waħda.

ONOR. HELENA DALLI:  Jiġifieri fil-każijiet li qed issemmi l-uffiċjal mill-Uffiċċju tal-Awditur jistgħu jsiru.  Allura għalfejn m’humiex isiru?

IS-SUR SALV. GAUCI:  Ejjew nieħdu l-każ tas-suċċessjoni. Fiż-żmien in-Nutar Bonello du Puis din spiċċat, imma hemm transition clause  li tgħid li dawk il-każijiet pendenti jibqgħu għaddejjin sakemm jinqatgħu.  Jista’ ikun li d-dipartiment jirraġuna b’mod li jistaqsi jekk hux vale la pena li għal ħaġa li spiċċat fl-1988 jonfoq €0.5 miljun biex jagħmel sistema għal declarations li m’għadhomx deħlin illum u ….

MS. VANESSA TONNA:  Imma r-recommendation tagħna kienet li din anke fuq sempliċement excel sheet possibbli ssir.  

IS-SUR ALFRED CAMILLERI:  Ħafna mid-dipartimenti għandhom is-sistema tagħhom.  Il-punt huwa li ħafna drabi meta inti trid l-informazzjoni you can drill through the system.  Fil-fatt fl-eżerċizzji li għandna għaddejjin fl-aħħar xahrejn jiena u l-kollegi tiegħi hawnhekk kellna ċ-ċans li litteralment we grill id-dipartimenti fuq it-tip ta’ data li kienu qegħdin jippreżentaw u tlabnihom rapporti addizzjonali.  Huwa fattibbli li mis-sistemi li hemm mhux dejjem għandek il-flessibbiltà li wieħed  għandu bżonn, imma huwa fattibbli wkoll li tista’ toħroġ data addizzjonali.  Jiġifieri jekk inti tħares lejn l-aggregates li jagħtuk u tkun trid tagħmel query, mis-sistemi li hemm toħroġ ċerti rapporti biex tkun tista’ tanalizza u tasal għal ċerti konklużjonijiet dwar il-materjalità, ir-reliability tad-data, etc. Jiġifieri dawn l-affarijiet huma possibbli, jiddependi kemm inti trid tinvesti fihom.

ONOR. EVARIST BARTOLO:  Fir-rapport hemm li l-Armed Forces of Malta għandha dovuti lejha €135,000 għal security duties with commercial banks, Water Services Corporation and MIA.  Nafu minn dawk it-tliet setturi li ssemmew min għadu ma ħallasx?  Jien qed nifhem li dawk għadhom ma ħallsux lill-Forzi Armati ta’ Malta għal servizzi ta’ sigurtà li taw.  Qed nifhem tajjeb li hekk hu?

MS. VANESSA TONNA:  Iva, hekk hu.

ONOR. EVARIST BARTOLO:  U kif inhu maqsum l-ammont?  L-MIA mhijiex fqira, il-commercial banks ma tantx qegħdin ibatu bħalissa minkejja li qegħdin iġiegħlu lil ħaddieħor ibati, u l-Water Services Corporation forsi nistgħu nikkonsidrawha.  Għandna idea kif inhu l-persentaġġ ta’ din il-figura?

MS. VANESSA TONNA:  Nara ftit fid-dettall ir-returns and we refer back.  

ONOR. EVARIST BARTOLO:  Għar-rigward l-istamperija jidher li l-klijenti huma strettament dipartimenti tal-gvern. 

IS-SUR SALV. GAUCI:  Ħalli nispjega ftit u nieħu l-eżempju tal-Budget Office.  F’Novembru l-istamperija tkun stampat il-budget speech,  l-economic survey u l-estimi u għall-aħħar ta’ Diċembru l-Budget Office jirċievi l-kont.  Meta allura l-istamperija tiġi biex tagħmel ir-return f’Jannar, jista’ ikun li l-ammont ikun għadu ma tħallasx u jidher bħala ammont dovut.

THE CHAIRMAN:  Hawn aktar domandi dwar dan il-Ministeru?  Ma jidhirx li hawn għalhekk nistgħu ngħaddu għall-Ministeru tal-Ġustizzja u l-Intern.  Domandi?  L-Onor. Dalli.

ONOR. HELENA DALLI:  Tista’ tgħidilna fiex wasal ix-xogħol li hemm imsemmi f’paragrafu 5 fejn qed jingħad li se jkun hemm id-dħul tad-dokumenti fis-sistema komputerizzata?

IS-SUR MARIO DEBATTISTA (Segretarju Permanenti fil-Ministeru tal-Ġustizzja u l-Intern):  Bażikament il-pożizzjoni għadha kif kienet relevata f’dik in-nota hemmhekk.  Hemm programmat li l-qorti jkun hemm sistema tal-IT li timporta d-data li llum hija miġbura on a manual basis u llum għandhom sistema msejħa CORTEX li hija sistema ta’ IT ftit primittiva li ma tantx hija reliable. 

THE CHAIRMAN:  U mhijiex qed taħdem.

ONOR. HELENA DALLI:   Imma, Sur Debattista, inti għedt li “hemm ipprogrammat”.  Jiġifieri għadu ma sar xejn?  

IS-SUR MARIO DEBATTISTA:  Le, is-sistema tal-IT ġdida ma sarx xogħol fuqha.

THE CHAIRMAN:  Jiġifieri minkejja li dan ir-rapport jitkellem dwar l-2007 u llum ninsabu fl-2009 ma sar l-ebda progress?

IS-SUR MARIO DEBATTISTA:  Mil-lat ta’ IT il-proġett huwa ppjanat imma hemm il-problema ta’ nuqqas ta’ fondi.

ONOR. HELENA DALLI:  Jien għamilt il-mistoqsija għax hawnhekk qed jgħid li “this exercise is expected to take months to complete since there are thousands of records to be inputed”.  Issa għaddew snin mhux xhur!

IS-SUR MARIO DEBATTISTA:  Ix-xogħol fuq x’tip ta’ IT system hemm bżonn sar, li m’hemmx hija l-allokazzjoni biex is-sistema ssir.  Aktar qabel diġà saret riferenza għall-problemi ta’ finanzi fejn jirrigwarda sistemi ta’ IT però hawnhekk jien ovvjament qed nirriferi għall-ministeru li jirrigwarda lili.

IS-SUR ANTHONY MIFSUD:  Naħseb li f’dan il-każ partikolari parti mir-raġuni kienet li l-ministeru bħala priority kellu d-dħul ta’ Malta fix-Schengen u ried jonfoq il-flus fuq dik is-sistema.  

IS-SUR MARIO DEBATTISTA:  Ta’ min jgħid ukoll li jekk wieħed iħares lejn ir-revenue structure li qiegħed jirriferi għalih l-awditur naraw li qegħdin nitkellmu fuq bejn wieħed u ieħor €9 miljun li €8.7 miljun minnhom huma riflessi f’seba’ multi biss li m’humiex suġġetti għal jekk jagħmilx sforz id-dipartiment.  Dawn il-multi ma jistgħux jinġabru għaliex huma suġġetti għal kontestazzjoni fil-Qorti Kostituzzjonali.  

THE CHAIRMAN:  Jiġifieri hemm kawżi dwarhom?

IS-SUR MARIO DEBATTISTA:  Iva, hemm seba’ kawżi speċifiċi.  S’issa kien hemm deċiżjonijiet fuq tnejn minnhom li waħedhom jammontaw għal €3.8 miljun.  

THE CHAIRMAN:  X’kienu d-deċiżjonijiet, li ma jinġabrux jew li jinġabru?

IS-SUR MARIO DEBATTISTA:  They were eventually converted into imprisonment jiġifieri dawn effettivament mhux talli m’aħniex se niġbruhom, talli rridu ….  L-ammont ta’ arretrati li huwa dipendenti mill-efforts tad-dipartiment u mis-sistemi effiċjenti li jista’ ikollu d-dipartiment huwa ta’ €300,000 li għalkemm m’huwiex ammont li wieħed għandu bl-ebda mod jittraskura, jirridimensjona daqsxejn il-figura li tidher hemmhekk.

ONOR. EVARIST BARTOLO:  Imma din l-ispjega ma tkunx ingħatat lill-Uffiċċju tal-Awditur?

IS-SUR MARIO DEBATTISTA:  Din hawnhekk qegħdin nagħmluha with the benefit of hindsight u għalkemm l-awditur għandu dik l-informazzjoni ma nafx kenitx available at the point of audit.
MS. VANESSA TONNA:  Ma kenitx available għandna dik il-figura.  Fil-fatt fl-istatement of arrears “amount estimated as not collectable” kien hemm €22,000.

IS-SUR MARIO DEBATTISTA:  Ma nistgħux ngħidu b’ċertezza li huma not collectable at this point in time għax jistgħu effettivament jinġabru.

IS-SUR SALV. GAUCI:  Fl-2007 kienu collectable għax kienu għadhom sub judice.
ONOR. EVARIST BARTOLO:  Jiġifieri nbiddlu ċ-ċirkostanzi?

IS-SUR SALV. GAUCI:  Dażgur. 

ONOR. EVARIST BARTOLO:  Imma importanti li din tkun spjegata.

IS-SUR MARIO DEBATTISTA:  Fl-2008 ħareġ ċar li dawn m’humiex se jinġabru, jiġifieri they are outside the span tar-rapport.  Aħna għandna l-benefiċċju li dan ir-rapport qed jiġi diskuss daqsxejn iżjed tard mis-soltu u allura l-effett ikun iżjed milli wieħed jista’ jirrapporta lill-aAwditur at that point in time.  Having said that, kif qegħdin ngħidu, l-oħrajn potenzjalment għadhom jistgħu jinġabru, imma qegħdin nieħdu r-riskju li jistgħu jiġu tramutati f’ħabs u jekk jinġabrux jew le, mhuwiex dipendenti mill-efforts konvenzjonali tad-dipartiment.

ONOR. EVARIST BARTOLO:  Jiġifieri qed nifhmek tajjeb li jekk dan li qed tgħid int jissuċiedi, dovuti hemm biss €300,000?

IS-SUR MARIO DEBATTISTA:  €300,000 huwa l-ammont ta’ multi li jiddependu mill-effiċjenza jew le tad-dipartiment biex jinġabru.  Jiġifieri jekk għandu follow-up u chasing dawk jista’ jagħmilhom u sistema iżjed effiċjenti ta’ IT tgħinu biex jagħmilhom u anke biex jirrapporta għax ikun iżjed faithful ma’ dak li huwa effettiv.  Dawn as at this point in time ma jista’ jagħmel xejn li huwa dipendenti minnu, kulma jista’ jsir huwa li wieħed jistenna l-eżitu ta’ dawn il-kawżi u ventwalment jagħti update lill-awditur, kif għedtu tajjeb intom, u jgħidlu li ġew tramutati f’ħabs jew li se jinġabru.

ONOR. EVARIST BARTOLO:  U minkejja li s-somma tista’ tkun baxxa xorta tħoss il-bżonn li jkun hemm dik is-sistema ta’ l-IT biex is-sistema tkun iktar effiċjenti?

IS-SUR MARIO DEBATTISTA:  Is-sistema tal-IT hemmhekk qiegħda tirriferi għal tip ta’ revenue ieħor li huwa iżjed żgħir, hemmhekk qegħdin nitkellmu fuq fines li joħorġu mill-qorti tal-maġistrati li jkunu ammonti li huma ħafna inqas kbar.

ONOR. EVARIST BARTOLO:  L-ispiża tas-sistema tiġġustifika li din tinxtara?

IS-SUR MARIO DEBATTISTA:  L-ispiża tas-sistema hija stmata għal €85,000.  Naturalment din is-sistema tkun ta’ investiment ‘il quddiem għax  indipendentement mill-figura li tidher hawnhekk - j’Alla ma jkunx il-każ li l-figura tikber – u given il-possibbiltajiet li jistgħu jeżistu, is-sistema se sservi fit-tul.  M’hemmx dubju li priorities permitting hija utli li n-nefqa fuqha ssir.

ONOR. HELENA DALLI:  Biex nieħdu vantaġġ mill-hindsight, fil-paragrafu ta’ wara qed jingħad li “According to a letter dated 13th June, 2008 the Division agreed to put extra effort and take further initiatives with a view to improving the arrears of revenue, reporting system and the collection of overdue amounts”.  Issa li għadda ż-żmien tista’ tgħidilna x’inizjattivi ttieħdu?

IS-SUR MARIO DEBATTISTA:  Effettivament wieħed jista’ jikkummenta, għalkemm mhux neċessarjament rifless fil-figura ta’ arretrati, li revenue wise hemm żieda sostanzjali meta mqabbel mar-revenue li kien jinġabar qabel.  Dan mhuwiex qiegħed rifless fir-revenue li jidher hawnhekk għax qegħdin nitkellmu fuq snin wara, imma jien għandi figuri - li d-dipartiment ikun jista’ anke jelabora fuqhom - li juru li bejn l-2005 u l-2008 ir-revenue żdied minn €4.1 miljun għal €5.2 miljun.  Having said that ma jfissirx li m’għadx hemm arretrati x’jinġabru u li m’għadx irid isir sforz biex jinġabru.

THE CHAIRMAN:  Imma ż-żieda kienet għaliex il-fees tal-qorti żdiedu bejn l-2005 u l-2008 u dawn il-fees bilfors iridu jitħallsu minn min jippreżenta l-kawża għax inkella l-kawża ma timxix ‘il quddiem.

ONOR. HELENA DALLI:  X’sar skont ma kien miftiehem f’dak il-meeting?

IS-SUR MARIO DEBATTISTA:  Bil-permess tagħkom insejjaħ hawnhekk lid-direttur responsabbli mill-finanzi fil-qrati forsi jkun jista’ jagħti aktar dettalji.

IS-SUR JOHN SANT (Direttur Finanzi, Qrati tal-Ġustizzja):  Kif qal tajjeb is-segretarju permanenti, is-sistema tjiebet manwalment però għad m’għandniex is-sistema addattata biex naqbżu mill-CORTEX għall-LECAM.  Iż-żieda li qed ikun hemm fir-revenue ma tirriflettix biss ż-żieda fil-fees li jitħallsu.  Aħna qegħdin induru l-kotba li għandna - kotba tal-maġistrati li huma hand written - u qegħdin indaħħlu l-multi li hemm fihom waħda waħda fl-excel sheets u niġbru l-informazzjoni minnha biex b’hekk qegħdin inkunu nistgħu niġbru l-multi b’lura.  Għalkemm dawn huma ammonti żgħar qegħdin nippruvaw naħdmu b’dan il-mod sakemm is-sistema tinqaleb mill-CORTEX għall-LECAM u tiffaċilitalna aktar dan il-ġbir. 

ONOR. HELENA DALLI:  Din biss kienet l-inizjattiva li saret?

IS-SUR JOHN SANT:  In-nies tagħna qegħdin iduru dawn il-multi u jiġbruhom.  Id-dewmien biex naqilbu mill-CORTEX għall-LECAM qed iżommna ftit lura biex inkunu nistgħu niġbruhom.

THE CHAIRMAN:  Hawn iktar mistoqsijiet fuq l-item tal-qorti?  Ma jidhirx li hawn għalhekk nirringrazzjakom u naġġorna l-kumitat għal bħal-lum ħmistax fejn inkomplu fejn ħallejna llum.  

Fit-8:34 p.m. il-Kumitat aġġorna.

PAGE  
2

